
OPERATORI I BLERJEVE TË PËRQENDRUARA 

 

Data: 16.09.2026 

 

PROCESVERBAL- TIPI I KONTRATËS - MALLRA 

 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

Objekti i procedurës: “Blerje motorskafe për Drejtorinë e Përgjithshme Detare”. 

 

Kodi përkatës në fjalorin e përbashkët të prokurimit (FPP):  

34520000‐8 Varka 

34521000‐5 Anije të specializuara 

34522300‐5 Anije të vogla 

 

Vlera e fondit limit: 19,296,666 (nëntëmbëdhjetë milion e dyqind e nëntëdhjetë e gjashtë 

mijë e gjashtëqind e gjashtëdhjetë e gjashtë) lekë pa TVSH, ose 210,409.61 (dyqind e 

dhjetë mijë e katërqind e nëntë presje gjashtëdhjetë e një) Euro pa TVSH. Kursi i këmbimit 

sipas Bankës se Shqipërisë më datë 16.09.2026 është 91.71 lekë. 

 

Në bazë të nenit 21, pika 2, të ligjit nr.162/2020 “Për prokurimin publik”, i ndryshuar,  

nenit 2, pika 2/c dhe nenit 78, pika 2, të VKM nr. 285, datë 19.05.2021 “Për miratimin e 

rregullave të prokurimit publik”, i ndryshuar, autoriteti/enti kontraktor, Operatori i Blerjeve 

të Përqëndruara sh.a, ka hartuar procesverbalin për argumentimin dhe miratimin e 

specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

2. KRITERET E VEÇANTA TË KUALIFIKIMIT 

 

1. Ofertuesi duhet të paraqesë: 

 

a. Formularin Përmbledhës të Vetëdeklarimit, sipas Shtojcës 9; 

b. Sigurimin e Ofertës, sipas Shtojcës 4;  

 

2. Ofertuesi duhet të paraqesë: 

 

2.1 Kapacitetin profesional të operatorëve ekonomikë:     

Ofertuesi duhet të deklarojë se përmbush kriteret e përgjithshme të pranimit/ kualifikimit. 

Këto kritere duhet të plotësohen me dorëzimin e vetëdeklaratës me shkrim të subjektit, në 

ditën e hapjes së ofertës, sipas Shtojcës 9.  

 

Argumentimi: Kërkesat e mësipërme bazohen në nenet 76, 82 dhe 83 të ligjit nr. 162, datë 

23.12.2020 “Për prokurimin publik”, i ndryshuar dhe nenit 26 të VKM-se nr. 285, datë 

19.05.2021 “Për miratimin e Rregullave të Prokurimit Publik”, i ndryshuar. 

 

2.2 Kapaciteti ekonomik dhe financiar:         

 

1. Vërtetim për xhiron vjetore për vitet financiare (2023, 2024, 2025), ku vlera e xhiros për 

të paktën një nga vitet e periudhës së kërkuar duhet të jetë jo më e vogël se 40 % e vlerës 

së përllogaritur të fondit limit. Kriteri konsiderohet i përmbushuar nëse operatorët 

ekonomikë arrijnë vlerën e xhiros minimale, në të paktën 1(një) vit të periudhës së kërkuar 

të viteve financiare. 

 

Argumentimi: Kërkesa e mësipërme është në nenin 77, pika 3, të ligjit nr. 162, datë 

23.12.2020 “Për prokurimin publik” i ndryshuar ku parashikohet se “3. Në lidhje me 

situatën ekonomike dhe financiare, autoritetet ose entet kontraktore mund të vendosin 

kërkesa që garantojnë se operatorët ekonomikë kanë kapacitetin e nevojshëm ekonomik dhe 

financiar për të zbatuar kontratën. Për këtë qëllim autoritetet ose entet kontraktore mund të 

kërkojnë në veçanti që operatorët ekonomikë të kenë një xhiro vjetore minimale të caktuar. 

Gjithashtu, autoritetet ose entet kontraktore mund të kërkojnë që operatorët ekonomikë të 

japin informacione në bilancet e tyre vjetore që të tregojnë raportet ndërmjet aktivit dhe 

pasivit. Xhiroja vjetore minimale që kërkohet nga operatorët ekonomikë nuk mund të 

tejkalojë dyfishin e vlerës së parashikuar të kontratës” dhe nenin 43 pika 2/c, nenin 55 pika 

4 të VKM nr. 285, datë 19.05.2021 “Për miratimin e rregullave të prokurimit publik” të 

ndryshuar. 

 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar 

në pikën 2 të  nenit 61, të Ligjit nr.29/2023“Për tatimin mbi të ardhurat”, të ndryshuar ku 

përcaktohet se: “Deklarata tatimore vjetore dorëzohet në organin tatimor jo më vonë se 

data 31 mars e vitit pasardhës të vitit tatimor për të cilin dorëzohet deklarata”. Vendosja e 

këtij kriteri bëhet me qëllim krijim e bindjes tek Autoriteti Kontraktor, për aftësinë 

ekonomike dhe financiare të operatorëve ekonomik ofertues, duke vërtetuar nëpermjet 

dokumenteve të kërkuara, se zotërojne kapacitet ekonomike dhe financiare për të 

përmbushur kontratën sic është parashikuar nga Autoriteti Kontraktor. 

 

Përcaktimi i vlerës së kërkuar argumentohet si më poshtë: Vlera e kërkuar jo më e vogël se 

40 % e vlerës së përllogaritur të fondit limit është brenda kufirit të përcaktuar në nenin 43 

pika 2/a të VKM nr. 285, datë 19.05.2021 “Për miratimin e rregullave të prokurimit publik” 

të ndryshuar, ku përcaktohet se: “Vlera e xhiros minimale vjetore që u kërkohet operatorëve 

ekonomikë nuk mund të tejkalojë: 

a) dyfishin e vlerës së përllogaritur të kontratës ose lotit, në procedurat e prokurimit mbi 

kufirin e lartë monetar;”. 

 

Në rastin konkret Njësisa e Prokurimit ka konsideruar te arsyeshme që vlera e xhiros për të 

paktën një nga vitet e periudhës së kërkuar duhet të jetë jo më e vogël se 40 % e vlerës së 

përllogaritur të fondit limit me qëllim nxitjen e pjesëmarrjes së operatorëve ekonomikë në 

procedurat e prokurimit publik, nxitjen e konkurrencës ndërmjet operatorëve ekonomikë si 

edhe të sigurimin e një trajtimi të barabartë dhe jodiskriminues për të gjithë ofertuesit e 

mundshëm ekonomikë. Marrë shkas nga fakti që referuar përcaktimit të bërë në nenin 43 

pika 2/a, Autoriteti Kontraktor nuk mund të tejkalojë dyfishin e vlerës së përllogaritur të 

vlerës së fondit limit në kërkesën për kualifikim, por në respektim të parimeve ligjore dhe 

në përmbushjen e qëllimeve të ligjit të prokurimit si më sipër cituar ka tagrin të kërkojë një 

vlerë më të ulët se dyfishi i vlerës së përllogaritur të kontrates për përmbushjen e vlerës së 

xhiros minimale vjetore. Kjo vlere është kërkuar duke pasur në konsideratë objektin e 

kontratës, natyrën dhe volumin e saj, vlerën e fondit limit, me qëllim që t'i shërbejë 

autoritetit kontraktor për njohjen e gjendjes dhe kapaciteteve të operatorit ekonomik, të 

cilët duhet të vërtetojnë se zotërojnë kapacitetet e nevojshme ekonomike dhe financiare, 

gjithçka në funksion të realizimit me sukses të kontratës. 

 

2. Operatorët ekonomikë duhet të paraqesin kopje të certifikuara të bilanceve të viteve: 

(2023, 2024, 2025) të paraqitura pranë autoriteteve përkatëse tatimore. Në rast se operatori 

ekonomik është në kushtet e përcaktimeve të nenit 41, të ligjit Nr.10091, datë 05.03.2009 

“Për auditimin ligjor, organizimin e profesionit të audituesit ligjor dhe të kontabilistit të 

miratuar” i ndryshuar, atëherë bilancet duhet të shoqërohen edhe me raportet e  auditimit 

ligjor të pasqyrave financiare vjetore, të kryera, nga auditues ligjorë ose shoqëri audituese.  

 

Kriteri konsiderohet i përmbushuar nëse në dy bilancet e  njëpasnjëshme të kërkuara nuk 

ka raport negative ndërmjet aktivit dhe pasivit. 

 

Argumentimi: Kërkesa e mësipërme është përcaktuar bazuar në nenin 77, pika 3, të ligjit 

nr. 162, datë 23.12.2020 “Për prokurimin publik” të ndryshuar; nenit 43, pika 4, të VKM 

nr. 285, datë 19.05.2021 “Për miratimin e rregullave të prokurimit publik”, i ndryshuar ku 

përcaktohet se: “Nëse vlerësohet, autoriteti/enti kontraktor mund të kërkojë që operatorët 

ekonomikë të japin informacione në bilancet e tyre vjetore, për një periudhë maksimumi tre 

vitet e fundit financiare, që të tregojnë raportet, ndërmjet aktivit dhe pasivit. Nëse kërkohen 

një ose dy bilance, kërkesa konsiderohet e përmbushur nëse në bilancin/et e kërkuara nuk 

ka raport negativ ndërmjet aktivit dhe pasivit”, si dhe në pikën 5 të  nenit 61, të Ligjit 

nr.29/2023 “Për tatimin mbi të ardhurat”, të ndryshuar ku përcaktohet se: “Tatimpaguesit 

që mbajnë kontabilitet sipas kërkesave të ligjit përkatës, paraqesin deklaratën vjetore së 

bashku me pasqyrat financiare, si dhe të dhëna të tjera të përcaktuara në udhëzimin 

eministrit përgjegjës për financat për zbatimin e këtij ligji.”, si dhe kërkesave të ligjit Nr. 

25/2018 “Për kontabilitetin dhe pasqyrat financiare” të ndryshuar. Me anë të këtij kriteri, 

për paraqitjen e bilnaceve, është vendosur duke pasur në konsideratë objektin e kontratës, 

natyrën dhe volumin e saj, që t'i shërbejnë autoritetit kontraktor për njohjen e gjendjes dhe 

kapaciteteve të operatorit ekonomik, të cilët duhet të vërtetojnë se zotërojnë kapacitetet e 

nevojshme ekonomike dhe financiare, gjithçka në funksion të realizimit me sukses të 

kontratës. 

 

2.3 Kapaciteti teknik: 

 

1. Operatori ekonomik duhet të paraqesë dëshmi për furnizimet e mëparshme të ngjashme 

të kryera gjatë 3 (tre) viteve të fundit nga data e shpalljes së njoftimit të kontratës, në vlerën 

jo më pak se 39 % e vlerës së përllogaritur të fondit limit. Këto furnizime të 

mëparshme, të ngjashme, duhet të vërtetohen me dokumentacionin si më poshtë:  

 

a. Kur furnizimet e ngjashme janë realizuar me ente publike, operatori ekonomik duhet të 

paraqesë vërtetime të lëshuara nga enti publik për përmbushjen me sukses të kontratës, ku 

të shënohen vlera, afati i përfundimit të kontratës ose faturat tatimore të shitjes të plotësuara 

sipas kërkesave të legjislacionit në fuqi dhe të deklaruara në organet tatimore, ku të 

shënohen datat, shumat dhe sasitë e mallrave të furnizuara.  

 

b. Kur furnizimet e ngjashme janë realizuar me subjekte private, operatori ekonomik duhet 

të paraqesë faturat përkatëse tatimore të shitjes të plotësuara sipas kërkesave të 

legjislacionit në fuqi dhe të deklaruara në organet tatimore, ku të shënohen datat, shumat 

dhe sasitë e mallrave të furnizuara. 

 

Argumentimi: Kërkesa e mësipërme është përcaktuar bazuar në nenin 77 pika 1 dhe 4 të 

ligjit nr. 162, datë 23.12.2020 “Për prokurimin publik” të ndryshuar  neni 40 pika 3 dhe 4, 

të VKM nr. 285, datë 19.05.2021 “Për miratimin e Rregullave të Prokurimit Publik”,të 

ndryshuar. 

 

Në pikën 1 të nenit 77 të LPP përcaktohet se: “1. Autoritetet ose entet kontraktore 

përcaktojnë kërkesat për kualifikim për operatorët ekonomikë bazuar në: a) 

përshtatshmërinë për të kryer veprimtarinë profesionale; b) gjendjen ekonomike dhe 

financiare; c) aftësinë teknike dhe profesionale. Kërkesat kufizohen vetëm në ato që janë të 

përshtatshme për të garantuar që një kandidat ose ofertues të ketë kapacitetet juridike, 

financiare dhe aftësitë teknike e profesionale për të zbatuar kontratën që do të jepet. Të 

gjitha kërkesat duhet të kenë lidhje dhe të jenë proporcionale me objektin e kontratës.” dhe 

në pikën 4 të tij përcaktohet se: “4. Në lidhje me aftësitë teknike dhe profesionale, 

autoritetet ose entet kontraktore mund të vendosin kërkesa që garantojnë se operatorët 

ekonomikë zotërojnë burimet e nevojshme njerëzore e teknike, si dhe përvojën e nevojshme 

për të zbatuar kontratën sipas një standardi të përshtatshëm cilësie. Autoritetet ose entet 

kontraktore, në veçanti, mund të kërkojnë që operatorët ekonomikë të kenë një nivel të 

mjaftueshëm përvoje që vërtetohet nga referenca të përshtatshme nga kontratat e zbatuara 

në të shkuarën. Aftësia profesionale e operatorëve ekonomikë për të ofruar shërbimin, 

punën, mallin vlerësohet në lidhje me aftësitë organizative, reputacionin dhe 

besueshmërinë, përvojën e duhur, si dhe personelin e nevojshëm për të zbatuar kontratën, 

siç është përshkruar nga autoriteti ose enti kontraktor në njoftimin e objektit të kontratës.” 

 

Në nenin 40 pika 3 VKM nr. 285, datë 19.05.2021 “Për miratimin e Rregullave të 

Prokurimit Publik”,të ndryshuar. përcaktohet se: “3. Kërkesat e veçanta të kualifikimit 

duhet të përfshijnë të gjitha kriteret specifike, në përputhje me nenin 77, të LPP-së. Kriteret 

duhet të jenë në përpjesëtim dhe të lidhura ngushtë me aftësinë zbatuese, natyrën dhe vlerën 

e kontratës. Në çdo rast, autoriteti/enti kontraktor duhet të përcaktojë dokumentet konkrete 

që duhet të paraqesin operatorët ekonomikë për përmbushjen e këtyre kritereve.” dhe në 

pikën 4 të tij përcaktohet se: “... Për të provuar përvojën e mëparshme, autoriteti/enti 

kontraktor kërkon dëshmi për realizimin me sukses të një ose disa kontratave të 

mëparshme, të ngjashme, të kryera gjatë tre viteve të fundit. Në çdo rast, vlera totale e 

kërkuar duhet të jetë në një vlerë jo më të madhe se 40% të vlerës së përllogaritur të 

kontratës, që prokurohet dhe që është realizuar gjatë tre viteve të fundit, nga data e 

shpalljes së njoftimit të kontratës. Autoriteti/enti kontraktor si dëshmi për përvojën e 

mëparshme kërkon vërtetime të lëshuara nga një ent publik për përmbushjen me sukses të 

kontratës, ku të shënohen vlera, afati i përfundimit të kontratës ose/dhe fatura tatimore të 

shitjes, të plotësuara sipas kërkesave të legjislacionit në fuqi, dhe të deklaruara në organet 

tatimore, ku shënohen datat, shumat dhe sasitë e mallrave të furnizuara. Në rastin e 

përvojës së mëparshme të realizuar me sektorin privat, si dëshmi pranohen vetëm fatura 

tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe sasitë e mallrave të furnizuara”. Me 

anë të këtij kriteri kërkohet që operatorët ekonomikë të dëshmojnë që kanë përvojën e 

ngjashme cka duhet të vërtetohen nëpërmjet dokumenteve si më sipër kërkuar. Një operator 

ekonomik i cili ka realizuar më parë kontrata të ngjashme me objektin e prokurimit, i krijon 

bindjen dhe besueshmërinë te Autoritetit Kontraktor, se ai ka aftësi  organizative, 

personelin e nevojshmë dhe përvojën e nevojshme për të zbatuar kontratën sipas një 

standardi të përshtatshëm cilësie të kërkuar në dokumentet e tenderit.  

 

Furnizimet e mëparshme të ngjashme janë kërkuar vlerën jo më pak se 39 % të vlerës së 

fondit limit. Përqindja e kërkuar është konsideruar e nevojshme për të provuar 

besueshmërinë dhe provojën e operatorëve ekonomik ofertues, në ofrimin e mallrave të 

ngjashëm me objektin e prokurimit për realizimin me sukses të kontratës. 

 

2. Operatori ekonomik duhet të paraqesë autorizim nga prodhuesi ose nga distributor i 

autorizuar nga prodhuesi për mallin objekt prokurimi. Në rastin e paraqitjes së autorizimit 

nga distributori i autorizuar nga prodhuesi të paraqitet edhe dokumenti që vërteton se 

distributori është i autorizuar nga firma prodhuese. Autorizimi duhet të përmbaje të dhëna 

të plota të prodhuesit si: tel, fax, email, website, kjo e nevojshme për AK në rast verifikimi 

nga ana e tij.  

 

Argumentim: Kërkesa e mësipërme bazohet në nenin 77 pika 1 germa “c” dhe pika 4 e 

ligjit Nr. 162, datë 23.12.2020 “Për prokurimin publik”, i ndryshuar ku përcaktohet se: 

“4.Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një 

standardi të përshtatshëm cilësie. Autoritetet ose entet kontraktore, në veçanti, mund të 

kërkojnë që operatorët ekonomikë të kenë një nivel të mjaftueshëm përvoje që vërtetohet 

nga referenca të përshtatshme nga kontratat e zbatuara në të shkuarën. Aftësia 

profesionale e operatorëve ekonomikë për të ofruar shërbimin, punën, mallin vlerësohet në 

lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose 

enti kontraktor në njoftimin e objektit të kontratës” dhe në nenin 40 pika 8 të VKM Nr. 285, 

datë 19.05.2021 “Për miratimin e rregullave të prokurimit publik”, i ndryshuar, ku 

përcaktohet se: “8. Autoriteti/enti kontraktor, përveç kërkesave të parashikuara në këtë nen, 

mund të përcaktojë kritere të tjera të veçanta, në varësi të objektit që prokurohet, të cilat i 

vlerëson të nevojshme për ekzekutimin me sukses të kontratës”. 

 

Me anë të këtij kriteri AK gjykon se autorizimi i prodhuesit ose distributorit të autorizuar 

është një dokument i rëndësishëm i cili garanton se ofertuesi është i autorizuar për ofrimin 

tek AK të mallrave objekt prokurimi. Kjo garanci lidhet njëkohësisht edhe me treguesit 

cilësorë të mallit që kërkohen të blihen e që janë prodhuar në përputhje me standardet e 

kërkuara. Ky kriter është në përpjestim me natyrën dhe përmasat e kontratës dhe lidhet 

drejtpërdrejtë me aftësitë organizative, reputacionin dhe besueshmërinë e OE ofertues. Kjo 

kërkesë i shërben autoritetit kontraktor për njohjen e mundësisë së OE-se për përmbushjen 

me sukses të kontratës. 

 

3. Operatori ekonomik ofertues duhet të jetë i pajisur dhe të paraqesë certifikatë të lëshuar 

nga organizmat e vlerësimit të konformitetit, të akredituara nga organizmi kombëtar 

akreditues, ose organizma ndërkombëtare akreditues, të njohur nga Republika e Shqipërisë, 

në përputhje me objektin e prokurimit, si më poshtë: 

 

 ISO 9001:2015 “Mbi sistemet e menaxhimit të cilësisë” (e vlefshme) ose 

ekuivalent; 

 

Argumentim: Kërkesa e mësipërme bazohet në nenet 79 të ligjit nr. 162, datë 23.12.2020 

“Për prokurimin publik” i ndryshuar, ku përcaktohet se “1. Autoriteti ose enti kontraktor 

për të vërtetuar se punët, mallrat ose shërbimet, objekt prokurimi, i plotësojnë kërkesat e 

cilësisë, mund t’u kërkojë ofertuesve të paraqesin certifikata të lëshuara nga një organ i 

vlerësimit të konformitetit, i akredituar nga organizmi kombëtar i akreditimit ose 

organizma ndërkombëtarë akreditues, të njohur nga Republika e Shqipërisë. Kjo dispozitë 

zbatohet edhe kur kërkesat teknike u referohen kualifikimeve të kandidatit ose të ofertuesit” 

dhe të pikës 1, nenit 44, të VKM–së nr. 285 datë 09.05.2021 “Për miratimin e Rregullave të 

Prokurimit Publik” i ndryshuar, ku përcaktohet se “1. Autoriteti/enti kontraktor, për të 

vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, 

mund t’u kërkojë ofertuesve të paraqesin certifikata të lëshuara nga një organ i vlerësimit 

të konformitetit, i akredituar nga organizmi kombëtar i akreditimit ose organizma 

ndërkombëtarë akreditues, të njohur nga Republika e Shqipërisë, vetëm nëse ato janë të 

argumentuara dhe të lidhura ngushtësisht dhe në mënyrë të drejtpërdrejtë me objektin e 

prokurimit”. 

 

Ky kriter është kërkuar me qëllim që operatorët ekonomikë që do të zbatojnë kontratën të 

jenë çertifikuar në sistemin e menaxhimit të cilësisë sipas objektit të kësaj kontrate. Ky 

standard përcakton kërkesat për një sistem menaxhimi të cilësisë dhe mund të 

implementohet dhe të çertifikohet çdo shoqëri, pavarësisht dimensioneve apo fushës së 

aktivitetit. Kjo certifikatë lidhet ngushtësisht me objektin e kontratës përsa kohë do të 

pronohen edhe ekuivalentet e tyre dhe i shërben autoritetit kontraktor për njohjen e 

kapaciteteve të operatorëve ekonomikë dhe të mundësisë së tyre për përmbushjen e plotë të 

kontratës me cilësi dhe në kohë.  

 

5. Operatori ekonomik duhet të paraqesë katalog ose skedë teknike të lëshuar nga prodhuesi 

për mallin e ofruar, ku të tregohen dhe të markohen qartë karakteristikat teknike të 

përcaktuara në Shtojcën 6 të DST-së, në mënyrë që të krahasohet pajtueshmëria e tyre me 

specifikimet teknike dhe standartet e kërkuara në dokumentat standarte të tenderit.   

 

Argumentim: Kërkesa e mësipërme bazohet në nenin 77 pika 4 të ligjit Nr. 162, datë 

23.12.2020 “Për prokurimin publik” i ndryshuar, ku përcaktohet se: “4.Në lidhje me aftësitë 

teknike dhe profesionale, autoritetet ose entet kontraktore mund të vendosin kërkesa që 

garantojnë se operatorët ekonomikë zotërojnë burimet e nevojshme njerëzore e teknike, si 

dhe përvojën e nevojshme për të zbatuar kontratën sipas një standardi të përshtatshëm 

cilësie. Autoritetet ose entet kontraktore, në veçanti, mund të kërkojnë që operatorët 

ekonomikë të kenë një nivel të mjaftueshëm përvoje që vërtetohet nga referenca të 

përshtatshme nga kontratat e zbatuara në të shkuarën. Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë 

organizative, reputacionin dhe besueshmërinë, përvojën e duhur, si dhe personelin e 

nevojshëm për të zbatuar kontratën, siç është përshkruar nga autoriteti ose enti kontraktor 

në njoftimin e objektit të kontratës” dhe në nenin 40 pika 6 germa “b” të VKM Nr. 285, 

datë 19.05.2021 “Për miratimin e rregullave të prokurimit publik”, i ndryshuar ku 

përcaktohet se  “6. Autoriteti/enti kontraktor mund t’u kërkojë operatorëve ekonomikë të  

dorëzojnë dëshmi, që tregojnë se ata i plotësojnë kërkesat minimale, të përcaktuara në 

dokumentet e tenderit, si: b) fotografitë apo katalogët teknikë”; 

Vendosja e këtij kriteri, referuar edhe legjislacionit në fuqi i shërben autoritetit kontraktor 

për të vlerësuar nëse një operator ekonomik ka kapacitete për të ofruar artikujt e kërkuara si 

dhe për të krahasuar pajtueshmërinë e specifikimeve teknike dhe standartet e kërkuara nga 

AK me specifikimet teknike për artikujt e ofruara nga operatori ekonomik. 

 

Të gjitha dokumentet duhet të jenë origjinale ose kopje të noterizuara.  

 

Rastet e mosparaqitjes së një dokumenti, ose dokumente me të dhëna të rreme ose të 

pasakta, konsiderohen kushte për skualifikim. 

Specifikime teknike 

 

Nr Specifikimi Detajet 

1 Dizajni i ML  Skaf i ngurtë me mbrojtëse të gomuara me fryrje. 

2 Gjatësia e ML Jo më pak se 10 m (metër) 

3 Gjerësia e ML Jo më pak se 3 m (metër) 

4 Zhytja maksimale Jo më pak se 0.5 m (metër) 

5 Kapaciteti i personave Jo më pak se 12 persona 

6 Materiali i skafit Aliazh alumini ose tekstil me fije xhami të përforcuar 

7 Trashësia e aliazhit Jo më e vogël se 6 mm 

8 Përforcimet e bashit dhe 

kicit 

Seksionet e bashit dhe kicit/fundit të skafit me përforcime shtesë. 

9 Tubolar gome Diametër jo më pak se 600 mm, Certifikuar sipas standarteve 

ndërkombëtare ose e pajisur me çertifikatë konformiteti nga prodhuesi. 

10 Gjatësia e tubolarit Jo më e vogël se 1.70 m 

11 Ndarjet e tubolarit Jo më pak se 8 dhoma (ndarje), secila me një valvul presioni. 

12 Brez mbrojtës i tubolarit Tubi i pajisur me brez të dyfishtë mbrojtës të gomuar. 

13 Pompë për fryrjen e 

tubolarëve 

ML i pajisur me një pompë për fryrjen e tubove të gomuar. 

14 Pamja e përgjithshme e ML Skaf, kuvertë dhe kabinë komandimi. 

15 Tanket (Depozitat) Ujë, vaj, karburant, montohen nën kuvertë në fundin e skafit. 

16 Kabina e komandimit Hapësira e timonit me panelin komandues, magazinë para dhomës 

timonit (drejt bashit)  

17 Shpejtësia maksimale Jo më pak se 40 nyje në det të qetë. 

18 Shpejtësia e lundrimit Jo më pak se 20 nyje në det të qetë. 

19 Autonomia e lundrimit Jo më pak se 200 milje në det të qetë. 

20 Aftësia e lundrimit me 

dallgë 

Të ketë aftësi të lundrojë me të paktën 4 ballë det (2.5m lartësi dallge) 

me shpejtësi 15 nyje në çdo drejtim. 

21 Sipërfaqja e kuvertës Jo e rrëshqitshme. 

22 Grykëhyrjet nga kuverta Të mbuluara dhe të papërshkueshme nga uji. 

23 Parmakë mbajtës Në bash, kic dhe pjesët e jashtme të superstrukturës, me distancë nga 

njëri-tjetri jo më pak se 1 m. 

24 Shkallë hyrje/dalje Në kic të tij, e dukshme në sistemimin e përgjithshëm të pajisjeve. 

http://www.obp.al/


Adresa: Rruga “Rreshit Çollaku” Godina Nr. 6 /337 Tirane (në krah të Gjykatës së Lartë)– www.obp.al  

10 

25 Spiranca Fuqi të lartë mbajtëse, litari jo më i shkurtër se 60 m për ankorim në 20 

m thellësi. Të ketë dhomë, hapsir në depon e bashit. 

26 Pastekë dhe kalunj Jo më pak se 4 pastekë dhe 4 kalunj në shërbim të lidhje-zgjidhjes. 

27 Gaxhamanë 2 copë me gjatësi jo më pak se 2 m. 

28 Litarë për lidhje 6 litarë me gjatësi jo më të vogël se 10 m, diametër jo më të vogël se Ф 

12 mm. 

29 Litar rimorkimi Gjatësi mbi 50 m, diametër jo më të vogël se Ф 12 mm. 

30 Xhaketa shpëtimi Sipas kapacitetit te personave . 

31 Rrathë shpëtimi Dy rrathë me 25 m litarë dhe me dritë të vendosura në anët e jashtme të 

kabinës. 

32 Dritaret e kabinës Të papërshkueshme nga uji, xham i temperuar. 

33 Dritaret e përparme Të jen te pajisur me fshirëse xhami elektrik, sistem larje me ujë te pastër 

si dhe sistem ngrohje (tharje) 

34 Dyert e kabinës Të papërshkueshme nga uji, dhe me dimension jo më pak se 1.8 x 0.6 m. 

35 Paneli i komandimit Në kabinën e timonit, përfshin pajisjet dhe instrumentat për komandimin 

dhe kontrollin e kursit dhe motorëve. 

36 Kabina e Timonit  Panel komande për kursin dhe fuqinë e motorrave. Paneli i dritave të 

lundrimit. Treguesit e nivelit të tankeve të karburantit. Treguesi i 

timonit. Pajisjet e navigimit dhe të komunikimit.4 karrige/ndenjëse me 

amortizatorë dhe rryp sigurimi 

37 Komutatori (Centralino) I vendosur në kabinën e timonit 

38 Paneli i Kontrollit të 

Xhirove/Fuqisë Motorrit 

Celës ndezje të motorrit. Levë komandimi për shkëputje të xhirove. 

Tregues i orëve të punës së motorrit. Manometër vaji. Manometër 

ftohje. Voltmetër. Ampermetër për karrikimin e baterive 

39 Radari Radar marine dixhital me performance të përshtatshme për navigim dhe 

vrojtim me rreze zbullimi jo më të vogël se 20 milje detare.  

40 Pajisjet e navigimit GPS-Lundrimi, Ais, Busull magnetike, hartë dixhitale dhe Ploter 

41 Dylbi për vrojtim Rezistente ndaj lagështirës, nivel zmadhimi jo më pak se 7x, diametër 

lentesh 50 mm. Madhësia e afrimit 100-1000m 

42 EPIRB Në të dyja anët e bordeve 

43 Piroteknike Një set. 

44 Drita lundrimi Pamshmëri mbi 2 milje, drita të bordit të majtë (e kuqe) dhe të djathtë 

(jeshile), dritë direku (e bardhë). 

45 Prozhektor Led marine, rezistent ndaj ujit me bazament 360° dhe ngritje ulje 

vertikale. Fuqia e ndricimit jo me pak se 100 wat. 

46 Bori dhe altoparlant Të pranishëm. 1 për secilin 

47 Stacion radio detare Radio VHF marine me funksion DSC në përputhje me kërkesat e 

GMDSS të klasit A, për zonën A1. 

48 Kutia për ndihmën e parë Peceta antiseptike, fasha, garza, shirita, peceta, ftohësa, gërshërë, 

aspirina, pinceta, krem kundër djegjes, solucion për larje syve, solucion 

për djegje, batanije, dorashka nitrit. 

49 Hapësira për tualet WC me aksesorët, lavaman, mbajtëse letre tualeti, mbajtëse peshqiri, 

ventilator. 

50 Izolimi i kabinës Muret dhe tavani të izoluar nga nxehtësia dhe zhurmat. 

51 Ngjyra e skafit dhe kabinës E bardhë, kod RAL 9010.  

52 Simbolet e Drejtorisë Në të dyja anët e ML. 

53 Mbrojtja anodike Zinku Nëse skafi është me aliazh alumini. 

54 Sistemi shtytës Dy motorra naftë ose benzine. Jo me pak se 2 x 250 hp secili, të aftë të 

sigurojnë perfomancën e kërkuar të mjetit lundrues.    

55 Set bazë mjetesh për 

shërbim motorri 

Specifikuar nga fabrika. 

56 Filtra rezervë Karburant, vaj, ajri dhe set elikash rezervë. 

57 Sistemi i karburantit Të përshtatur me furnizimin e motorrave, tanket e pajisur me tubo 

furnizimi dhe shkarkimi, tregues niveli, hapje për inspektim dhe pastrim 

të tankeve. 

58 Sistemi i pompimit të 

Sentinave 

Pompa elektrike zhytëse, pompë portable, me kapacitet jo më pak se 

132 litra/min, i pajisur me nivel sensori dhe alarmi. 

59 Mbrojtja nga zjarri Fikëse zjarri CO2, fikëse zjarri me pudër 4-6 kg. 

60 Sistemi i ventilimit Në pjesët e mbyllura dhe kabinë. 

61 Tensioni i parashikuar 12V dhe 24V 

62 Karikimi i Baterive Alternatorë, Përshtatësa, Konverter 12V/24V AC,200-250 W për 

ushqimin e pajisjeve. 

63 Sistemi i alarmit Sinjalizim akustik dhe visual për problematikat e motorrëve, 

(temperatur e lart, nivel i ulet i vajit) si dhe nivelin e sentinave në pjesët 

e mbyllura. 

 

 

Shënim: Për çdo çertifikatë, standart, markë, emër i veçantë, patentë, vizatim ose tip, origjinë 

specifike, prodhues ose sipërmarrës të përmendur më lart, pranohet edhe ekuivalenti i tyre. 

II. Argumentimi i specifikimeve teknike 

 

Specifikimet teknike jane hartuar nga grupi i punes i ngritur nga Titullari i Autoritetit 

Kontraktor përfitues në përputhje me nenin 4 pika 38, germa “b” dhe neni 36 të ligjit Nr. 

162/2020 “Per Prokurimin Publik” i ndryshuar, duke argumentuar sim ë poshtë: 

 

Specifikimet teknike të mësipërme janë përcaktuar duke u bazuar në nevojat funksionale 

dhe operacionale të Drejtorisë së Përgjithshme Detare, në kushtet e pritshme të përdorimit 

të mjetit lundrues, si dhe në kërkesat e legjislacionit kombëtar në fuqi në fushën detare. Në 

hartimin e tyre janë marrë në konsideratë, sipas fushës përkatëse të zbatimit, kërkesat dhe 

standardet ndërkombëtare për sigurinë e lundrimit, konstruksionin dhe stabilitetin e 

mjeteve të vogla lundruese, pajisjet e navigimit dhe komunikimit, mjetet e shpëtimit, 

mbrojtjen nga zjarri dhe sistemet teknike në bord, përfshirë COLREG 1972, kërkesat e 

zbatueshme të GMDSS-it dhe standardet përkatëse ISO/IEC, ose standarde të tjera 

ekuivalente. Përmasat, kapaciteti, shpejtësia, autonomia dhe konfigurimi i mjetit janë 

përcaktuar në përputhje me qëllimin e përdorimit dhe nevojat konkrete operacionale të 

institucionit. Përputhshmëria me këto kërkesa duhet të provohet nëpërmjet certifikatave, 

dokumentacionit teknik të prodhuesit, raporteve të provave dhe/ose dokumentacionit të 

lëshuar nga një organ i akredituar apo organizatë klasifikuese e njohur, sipas rastit. 

 

Theksojme se edhe afati i levrimit është kërkuar nga Autoriteti Kontraktor përfitues.      

 

Sa më sipër, hartimi i kërkesave për kualifikim dhe çdo informacion tjetër specifik i 

nevojshëm, janë hartuar nga specialistët anëtarë të njësisë së prokurimit. Për të krijuar 

dosjen e tenderit në sistemin e prokurimit elektronik të APP dhe për të ngarkuar të gjithë 

dokumentacionin e procedurës së prokurimit Njësia e Prokurimit autorizoi personin 

përgjegjës për prokurimin. 
 

 

NJËSIA E PROKURIMIT 

